   
   Kesson  xəstəliyinin  profilaktikası  və  tibbi  əks   
                  göstərişlər
     

    Kompleks  profilaktiki  tədbirlərin  əsasında  «sıxılmış  hava  altındakı  istehsalat  sahələrində  görülən  işlər  zamanı  təhlükəsizlik  qaydaları» na  əməl  olunması  dayanır. Bu  qaydalar  kompressiya  və  dekompressiya  vaxtları  və  kessondakı  iş  müddətilə  müəyyən  edilir. Suda  üzməklə 	əlaqədar	görülən	işlər  zamanı qanunlaşdırılmış  fəaliyyət  növləri, dərinliyə  uyğun  dekompressiya  rejimi  üzrə  cədvəldən  istifadə  etməklə  tənzimlənir. 
Sualtı  işlərin  təhlükəsizliyi  qaydalarında  pilləkənvari  dekompressiya  nəzərdə  tutulur  ki, bu  zaman  dalğıc  suyun  səthinə  qalxarkən  müxtəlif  dərinliklərdə	dayanmalı  olur. Da|yanmaların  müddəti  dərinlikdən  və  suyun  altında  qalma   müddətindən  asılıdır. Dekompressiyanın  daha  təkmilləşdirilmiş  üsulu - dalğıcı  xüsusi  kamerada  yerləşdirməklə  ilk  qalxmadan  sonra  və  sonda  su  səthində  kompressiyanın  aparılmasıdır.
Kessonda  əmək  şəraitinin  gigiyenik  cəhətdən  yaxşılaşdırılması   üçün  ycrinə  yetirilən  işləri  maksimal  olaraq  mexanikləşdirməklə,  tunel  keçidlərində  hava  mühiti  tcmperaturunun  və  onun   tərkibinin  tənzimlənməsi  həyata  keçirilir.
    Kessondan  çıxarkən  fəhlələrə  isti  çay  və  yaxud  kofe  verilməklə, onların  isti  duş  qəbul  etmələri  üçün  şərait  yaradılır.  Kcsson  işlərinin  həyata  keçirilməsi  üçün  tibb  məntəqəsi  təşkil  olunur, burada  tibb  işçiləri  sutka  ərzində  növbə  çəkməli  olurlar.  Yüngül  formalı  dekompressiya  pozğunluqları  zamanı, ambulator  olaraq  isti  suyu  olan  prosedur  vannaları  va  ya  quru  hava  vannaları  təşkil  edilir.
Kcsson  işlərində  işləməyə  18-50  yaş  həddində  olan  kişilərə  icazə  verilir, qadınlara  isə  ancaq  mühəndis  texniki  işlərdə  və  tibb  işçiləri  kimi, hamilə  olmamaq  şərtilə  işləməyə icazə verilir.
Kesson  və  dalğıc  işlərinə  qəbul  olunmaq  üçün  xüsusi  tibbi  əksgöstəriş  siyahısı  təsdiq  edilmişdir.
